ՀԻՄՆԱՎՈՐՈՒՄ

«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի

1. Անհրաժեշտությունը. ՀՀ կառավարության վերը նշված որոշման նախագծի (այսուհետ`   Նախագիծ) ընդունումը պայմանավորված է ՀՀ 2022 թվականի պետական բյուջեում արտասահմանյան պատվիրակությունների ընդունելությունների և արտասահմանյան պաշտոնական գործուղումներ  ծախսերի ֆինանսավորման համար նախատեսված հատկացումների անբավարարության հետևանքով չորրորդ եռամյակի համար լրացուցիչ միջոցներ նախատեսելու անհրաժեշտությամբ:
 2. Ընթացիկ իրավիճակը և խնդիրները.   ՀՀ 2022 թվականի պետական բյուջեի 1185 «Արտասահմանյան պատվիրակությունների ընդունելությունների և պաշտոնական գործուղումների կազմակերպում» ծրագրի «Արտասահմանյան պատվիրակությունների ընդունելություններ» 11001 միջոցառմամբ «Արտասահմանյան պատվիրակությունների ընդունելություններ» միջոցառմամբ տարեկան ճշտված բյուջեով նախատեսված  370.0 մլն.դրամ:  Համաձայն 2022 թվականին ընդունված ՀՀ վարչապետի որոշումների՝ մարմիններին կատարված հատկացումների արդյունքում 04.11.22թ դրությամբ չբախշված մնացորդը կազմում է 78.7 մլն.դրամ (նշված մնացորդի շրջանակներում հնարավոր չէ փոխհատուցել արդեն իսկ ընդունված ՀՀ վարչապետի որոշմամբ կատարված ծախսերը՝ 197.2 մլն. դրամի), իսկ 11002 «Արտասահմանյան պաշտոնական գործուղումներ» միջոցառմամբ տարեկան ճշտված բյուջեով նախատեսված է 320.0 մլն.դրամ, որից 04.11.22թ դրությամբ չբախշված մնացորդը կազմում է 52. մլն. դրամ:       
Միաժամանակ առկա են պատվիրակությունների ընդունելությունների և պաշտոնական գործուղումների  գծով ՀՀ վարչապետի որոշումներ, որոնց ֆինանսավորման հայտերը դեռևս չեն ներկայացվել համապատասխան մարմինների կողմից:
3. Տվյալ բնագավառում իրականացվող քաղաքականությունը. Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
[bookmark: _GoBack]4. Կարգավորման նպատակը և բնույթը. Նախագծի նպատակն է ՀՀ կառավարության պահուստային ֆոնդի հաշվին ավելացնել 1185  «Արտասահմանյան պատվիրակությունների ընդունելությունների և պաշտոնական գործուղումների կազմակերպում» ծրագրի 11001 «Արտասահմանյան պատվիրակությունների ընդունելություններ» տարեկան ճշտված  պլանը՝ 180.0 մլն դրամով, իսկ 11002  «Արտասահմանյան պաշտոնական գործուղումներ» միջոցառման պլանը՝ 30.0 մլն դրամով:     
5. Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ ֆինանսների նախարարության կողմից և նախագծի մշակման գործընթացում այլ ինստիտուտներ և անձիք չեն ներգրավվել: Հասարակությունը սույն որոշման նախագծմանը նույնպես չի մասնակցել:

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Նախագծի ընդունումը ինչպես ՀՀ 2022 թվականի պետական բյուջեի, այնպես էլ համայնքների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Նորմատիվ իրավական ակտերի  մասին» ՀՀ օրենքը, «Հայաստանի Հանրապետության 2022 թվականի պետական բյուջեի մասին» ՀՀ օրենք և ՀՀ կառավարության 2021 թվականի դեկտեմբերի 23-ի  N 2121-Ն որոշումը:
 Կապը ռազմավարական փաստաթղթերի հետ
 Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և ադյունավետ օգտագործումը: 

